Иҗади үсеш дәрәҗәсен тикшерү

“Фигыль” темасы буенча контроль эш
I. Анализга мәсьәләләр.

1. Бирелгән фигыльләрдә юнәлеш кушымчаларын аерып күрсәт: юылган, киелә, бизәтте, ачылган, яздырдым, үпкәләткәнсең
2. Заман белән төрләнгән фигыльләрне язып ал.
“Сания апа, сез җыелышка киләсезме?” – дип сорады ул. “Сез, Зарифуллин, кайсы яклардан килдегез инде?” – диде рус теле укытучысы.

“Урак өстендә тиз – тиз капкалап аласың да кырга йөгерәсең”, - дип сөйли башлады.
II. Проблема куюга мәсьәләләр.

1. Шигырьне укы. Фигыльләрнең төркемчәләрен билгелә.

И кардәшем! Бер хаҗәтсез кайчак

Телне шундый бозып сөйлисең!

Ил колагын хурлап, халкыңның 

Рухын рәнңетәмен димисең!..

Иренмә син, туган, туган телнең

Асыл байлыкларын ачарга.

Без ваемсыз булсак, чит – ят сүзләр

Хәзинәңне әзер басарга!..

Киләчәкнең башы – бүгенгедә.

Нинди шатлык картлык көнеңдә -

Оныкларың сиңа рәхмәт әйтсә

Матур итеп туган телеңдә! (Р. Фәйзуллин )
2. Фигыльләрне зат сан белән төрләндерергә.

Яз, укыган, сөйләячәк
III. Планлаштыруга мәсьәләләр.

Җөмләдәге фигыльгә морфологик анализ ясарга.
Кояш түбәнрәк, офык читенә төште.

IV. Чишү юлын табуга мәсьәлә 

1. Фигыльләрне укы. Артык фигыльне язып ал.

Кузгалачакмын, уйлар, иркәләде, буяу, аңлаган, ошаса, җырламаса, ашамаган,  укы. 
V. Гомуми нәтиҗә чыгаруга (рефлексия) мәсьәлә

1. - ла, -лә, - лан, -лән, - ай, - әй, - лаш, - ләш кушымчалары ярдәмендә фигыльләр ясап яз.

2. Төзелеше ягыннан дүрт төркемгә аерып яз.
Таң ата, икелән, әрәм – шәрәм ит, кана, төш, каршы кил, рәхәтлән, кушучла, кис, кач, саубуллаш.
